
Автоматтандырылған есепке алуды талдау және төлемдер басқармасының бас сарапшысы (үдерістерді автоматтандыру саласындағы бизнес-талдаушы) 

Міндеттер:
· Басқарма қызметінің осал тұстарын анықтау үшін оған талдау жүргізу және заңнамадағы өзгерістерді талдау; 
· Басқарма қызметін оңтайландыру бойынша ұсыныстар әзірлеу, Басқарманың ішкі нормативтік құжаттарына өзгерістер енгізу;   
· Басқарманың бизнес-үдерістерін автоматтандыратын ақпараттық жүйелерді оңтайландыру;   
· Қордың Басқарма қызметін автоматтандыру саласындағы стратегиясын қалыптастыруға қатысу, тиісті құжаттардың жобаларын дайындау (тұжырымдамалар, шаралар жоспары, бағдарламалар, шешімдер);
· ақпараттық жүйелер мен бағдарламалық өнімдерге бизнес талаптар қалыптастыру; 
· ақпараттық жүйелерді тестілеудің сценарийлерін әзірлеу және тікелей тестілеу, сондай-ақ оларды оңтайландыру бойынша ұсыныстар әзірлеу; 
· Қордың ақпараттық жүйелерінің техникалық құжаттамасын (оның ішінде техникалық тапсырмаларды, сипаттамаларды) әзірлеу;
· автоматтандырудың барлық кезеңдерінде IT саласында көрсетілетін қызметтерді жабдықтаушылармен (әзірлеушілермен, халықаралық даму институттарымен, консалтингтік компаниялармен) өзара әрекеттесу: жұмыстар мен бюджеттердің жоспарлары мен кестелерін жасау, тапсырмаларды әзірлеу және алға қою, көрсетілген қызметтердің толыққандылығы мен сапасын тестілеу жолымен тексеру;   
· кепілдік берілген депозиттер бойынша кепілді өтемді төлеуге қатысты ҚР Қаржы нарығын реттеу және дамыту агенттігімен, сондай-ақ лицензиясынан айырылған банктермен өзара әрекеттесу;  
· қосылу шартының талаптарын қатысушы банктердің орындау сәйкестігін анықтау, оның ішінде кепілдік берілген депозиттер және кепілді өтем сомалары бойынша қатысушы банктердің міндеттемелерін автоматтандырылған есепке алу бойынша өткізілетін шараларға қатысу, сондай-ақ кепілдік берілген депозиттер бойынша міндеттемелерді автоматтандыру тәртібін талдау нәтижелері және банктердің қарсы талаптары бойынша есеп-қисап әзірлеу;   
· SQL-сауалдар арқылы депозиторлардың кепілді өтем есептелген тізілімін талдау; 
· ҚР нормативтік құқықтық актілерін әзірлеуге қатысу;
· Қордың Басқарма қызметіне қатысты мәселелер бойынша ішкі нормативтік құжаттарын әзірлеу; 
· Қордың Басқарма қызметіне қатысты даму жоспарын, жылдық есебін әзірлеуге қатысу; 
· Қордың қызметкерлері мен басшылығы семинарларға, конференцияларға, кездесулерге және басқа да шараларға қатысулары үшін оларға материалдар, баяндамалар және таныстырылымдар дайындау.    

Талаптар:
· ақпараттық технологиялар немесе экономикалық білім саласына мамандандырылған жоғары математикалық не болмаса техникалық білім, бизнес-үдерістерді автоматтандыру тәжірибесі үш жылдан кем емес;   
· осы лауазымның қызметтік бағытына сәйкес келетін салаларда мамандығы бойынша жұмыс істеу тәжірибесі бес жылдан кем емес, не болмаса ҚРҰБ және (немесе) ҚР Қаржы нарығын реттеу және дамыту агенттігінде кемінде үш жыл;
· екінші деңгейдегі банктерде ақпараттық жүйелермен (дерекқормен), оның ішінде бизнес-талаптар және техникалық құжаттамаға қатысты жұмыс істеу тәжірибесінің болуы; 
· as-is/to-be бизнес-үдерістері модельдерін әзірлеу тәжірибесінің болуы; 
· әдіснамалық жұмыстарды және қаржылық талдауды жүргізу тәжірибесі; 
· халықаралық компаниялармен, оның ішінде ағылшын тілінде келіссөздер жүргізуге қатысты (хат жазысу, таныстырылымдар, анықтамалар) жұмыс істеу тәжірибесінің болуы;
· бизнес-үдерістерді оңтайландыру мақсатында оларға нұсқалық (вариативті) талдау жүргізу дағдысының болуы; 
· ақпараттық жүйелерді тестілеу және әзірлеуші жіберген қателіктерді түзетуге арналған талаптарды қалыптастыру бойынша жұмыс істеу тәжірибесінің болуы;    
· SQL-ді сенімді білу, дереккқорға қатысты күрделі сауалдарды жазу тәжірибесінің болуы;   
· MS Excel-де макростар жазу тәжірибесінің болуы; 
· техникалық және жобалық құжаттамаларды (техникалық тапсырманы, пайдалану құжаттамасын) қалыптастыру бойынша тәжірибенің бар болуы;
· деректердің үлкен көлемін жинау және жүйелеу бойынша дағдылардың бар болуы.


